
Ղեկավարվելով “Բաժնետիրական ընկերությունների մասին” Հայաստանի Հան​րա​պետության օրենքի 35-րդ և 67-րդ հոդվածներով՝ Հայաստանի Հանրապետության կառավարությունը որոշում է. 

1.  Գերմանիայի զարգացման վարկային բանկի աջակցությամբ իրականացվող Լոռու (Վանաձորի) մարզի ջրամատակարարման և ջրահեռացման համակարգերի վերականգնման ծրագրի՝ առաջին և երկրորդ փուլերի շրջանակներում 2010-2011թթ. ընթացքում Հայաստանի Հանրապետության կառավարության համաֆինանսավորմամբ հատկացված 517953630 ՀՀ դրամ գումարը որպես պետական բաժնեմաս ներդնել “Լոռի-ջրմուղկոյուղի” փակ բաժնետիրական ընկերության կանոնադրական կապիտալում՝ լրացուցիչ բաժնետոմսերի թողարկման միջոցով ավելացնելով ընկերության կանոնադրական կապիտալը:

2.  Գերմանիայի զարգացման վարկային բանկի աջակցությամբ իրականացվող Շիրակի (Գյումրիի) մարզի ջրամատակարարման և ջրահեռացման համակարգերի վերականգնման ծրագրի՝ առաջին և երկրորդ փուլերի շրջանակներում 2009-2011թթ. ընթացքում Հայաստանի Հանրապետության կառավարության համաֆինանսավորմամբ հատկացված 609212694 ՀՀ դրամ գումարը որպես պետական բաժնեմաս ներդնել “Շիրակ-ջրմուղկոյուղի” փակ բաժնետիրական ընկերության կանոնադրական կապիտալում՝ լրացուցիչ բաժնետոմսերի թողարկման միջոցով ավելացնելով ընկերության կանոնադրական կապիտալը:

3.  Գերմանիայի զարգացման վարկային բանկի աջակցությամբ իրականացվող Արմավիրի մարզի մի շարք բնակավայրերի ջրամատակարարման և կոյուղու համակարգերի վերականգնման ծրագրի շրջանակներում 2003-2007թթ. ընթացքում Հայաստանի Հանրապետության կառավարության համաֆինանսավորմամբ հատկացված 915663000 ՀՀ դրամ գումարը որպես պետական բաժնեմաս ներդնել “Նոր Ակունք” փակ բաժնետիրական ընկերության կանոնադրական կապիտալում՝ լրացուցիչ բաժնետոմսերի թողարկման միջոցով ավելացնելով ընկերության կանոնադրական կապիտալը:

4.  ՀՀ տարածքային կառավարման նախարարության ջրային տնտեսության պետական կոմիտեի նախագահին՝ Հայաստանի Հանրապետության օրենսդրությամբ սահմանված կարգով ապահովել “Լոռի- ջրմուղկոյուղի”, “Շիրակ-ջրմուղկոյուղի” և “Նոր Ակունք” փակ բաժնետիրական ընկերությունների կանոնադրական կապիտալների փոփոխմամբ պայմանավորված՝ կանոնադրության փոփոխությունների գրանցումը:  
ՀՀ ՏԿՆ ջրային տնտեսության պետական կոմիտեի նախագահ 

Անդրանիկ Անդրեասյան
Տ Ե Ղ Ե Կ Ա Ն Ք

“Լոռի-ջրմուղկոյուղի”, “Շիրակ-ջրմուղկոյուղի” և “Նոր Ակունք” փակ բաժնետիրական ընկերությունների կանոնադրական կապիտալներն ավելացնելու մասին” Հայաստանի Հանրապետության կառավարության որոշման նախագծի ընդունման վերաբերյալ
Անհրաժեշտությունը`  Որոշման նախագծի ընդունման անհրաժեշտությունը պայմանավորված է Հայաստանի Հանրապետության ու Գերմանիայի զարգացման վարկային բանկի աջակցությամբ իրականացվող Շիրակի և Լոռու մարզերի ջրամատակարարման և ջրահեռացման համակարգերի վերականգնման և Արմավիրի մարզի մի շարք բնակավայրերի ջրամատակարարման և կոյուղու համակարգերի վերականգնման վարկային ծրագրերի շրջանակներում տրամադրվող ՀՀ կառավարության համաֆինանսավորման գումարները “Լոռի-ջրմուղկոյուղի”, “Շիրակ-ջրմուղկոյուղի” և “Նոր Ակունք” փակ բաժնետիրական ընկերությունների հաշվեկշիռներում որպես պետական բաժնեմաս ներդնելու և ճիշտ հաշվապահական ձևակերպումներ տալու հանգամանքով, քանի որ ընկերությունների համար վարկային ծրագրերի համար նախատեսված ՀՀ կառավարության համաֆինանսավորման գումարները ընկերություններին պետք է տրամադրվեն անհատույց՝ նկատի ունենալով այն հանգամանքը, որ գործող սակագների հաշվարկների հիմքում նմանատիպ ծախսեր նախատեսված չեն: 

Ընթացիկ իրավիճակը և խնդիրները`  Ներկայումս վարկային ծրագրերի գծով հատկացվող ՀՀ կառավարության համաֆինանսավորման գումարները կանոնադրական կապիտալներում չի ներդրվում և  այդ առումով նախագծով նախատեսվում է իրականացնել առկա քաղաքականությունը: 

Տվյալ բնագավառում իրականացվող քաղաքականությունը` Վարկային ծրագրերի ավելի արդյունավետ և նպատակային իրագործում, ընկերությունների ֆինանսական կենսունակության բարձրացում:


Կարգավորման նպատակը և բնույթը` Վարկային միջոցների համար նախատեսված ՀՀ կառավարության համաֆինանսավորման գումարները “Լոռի-ջրմուղկոյուղի”, “Շիրակ- ջրմուղկոյուղի” և “Նոր Ակունք” փակ բաժնետիրական ընկերությունների կանոնադրական կապիտալներում ներդրում:


Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից: 
Ակնկալվող արդյունքը` ՀՀ կառավարության որոշման նախագծի ընդունմամբ հնարավորություն կստեղծվի ավելացնել “Լոռի-ջրմուղկոյուղի”, “Շիրակ-ջրմուղկոյուղի” և “Նոր Ակունք” փակ բաժնետիրական ընկերությունների կանոնադրական կապիտալները և բարձրացնել ընկերությունների ֆինանսական կենսունակությունը:
ՀՀ ՏԿՆ ջրային տնտեսության պետական կոմիտեի նախագահ 

Անդրանիկ Անդրեասյան






